
UNTUK SIARAN SEGERA 

  

CUCKOO MALAYSIA MENJADUAL SEMULA PENYENARAIAN IPO 
PASARAN UTAMA BAGI MENANGANI KETIDAKSTABILAN PASARAN 

 
TIDAK BOLEH DILEPASKAN, DITERBITKAN ATAU DIEDARKAN, SAMA ADA SECARA KESELURUHAN ATAU 
SEBAHAGIANNYA, DI DALAM ATAU KE AMERIKA SYARIKAT. 
 
Bahan ini tidak boleh diterbitkan atau diedarkan, secara langsung atau tidak langsung, di dalam atau ke Amerika Syarikat 
(termasuk wilayah dan jajahannya, mana-mana negeri di Amerika Syarikat, dan Daerah Columbia). Bahan ini bukan suatu 
tawaran sekuriti untuk dijual di Amerika Syarikat. Sekuriti yang dirujuk di sini belum dan tidak akan didaftarkan di bawah 
Akta Sekuriti A.S. 1933, sebagaimana yang telah dipinda ("Akta Sekuriti A.S."), dan tidak boleh ditawarkan atau dijual di 
Amerika Syarikat atau kepada, atau bagi pihak atau manfaat, mana-mana individu A.S. (sebagaimana yang ditakrifkan 
dalam Peraturan S di bawah Akta Sekuriti A.S.), kecuali menurut pendaftaran atau pengecualian yang berkenaan daripada 
pendaftaran di bawah Akta Sekuriti A.S. Tiada tawaran awam sekuriti sedang dibuat di Amerika Syarikat. 
 
TIDAK BOLEH DILEPASKAN, DITERBITKAN ATAU DIEDARKAN, SAMA ADA SECARA KESELURUHAN ATAU 
SEBAHAGIANNYA, DI DALAM ATAU KE REPUBLIK KOREA. 

 
Bahan ini tidak boleh diterbitkan atau diedarkan, secara langsung atau tidak langsung, di dalam atau ke Republik Korea. 
Bahan ini bukan merupakan tawaran sekuriti untuk dijual di Republik Korea. Sekuriti yang dirujuk di sini tidak boleh 
ditawarkan atau dijual di Republik Korea atau kepada, atau bagi pihak atau manfaat pemastautin Korea (sebagaimana 
istilah tersebut ditakrifkan dalam Akta Transaksi Pertukaran Asing Republik Korea). Tiada tawaran awam sekuriti yang 
sedang dibuat di Republik Korea. 

 
KUALA LUMPUR, 9 April 2025 – CUCKOO International (MAL) Berhad (“CUCKOO Malaysia” atau 

“Syarikat”), Pencipta Kediaman Sihat yang komited ke arah memupuk gaya hidup yang lebih sihat, 

mengumumkan bahawa Syarikat  akan menjadualkan semula tarikh bagi Penawaran Awam Permulaan 

(“IPO”) di Pasaran Utama Bursa Malaysia Securities Berhad (“Bursa Malaysia”) berikutan ketidakstabilan 

pasaran global semasa. Penyenaraian CUCKOO Malaysia yang pada asalnya dijadualkan pada 30 April 2025,  

kini dijangka selesai pada 24 Jun 2025.  

 

Keputusan ini diambil dengan penuh teliti hasil penilaian menyeluruh oleh pihak pengurusan CUCKOO 

Malaysia, dalam usaha memastikan kejayaan dan kemampanan kemasukannya ke dalam pasaran awam. 

Pengarah Eksekutif Bukan Bebas dan Ketua Pegawai Eksekutif CUCKOO Malaysia, En. Hoe Kian Choon 

(KC Hoe) berkata, “Memandangkan cabaran yang sedang dialami oleh pasaran dalam jangka masa terdekat, 

kami percaya bahawa ini adalah satu keputusan yang wajar. Kami kekal yakin dengan prospek jangka 

panjang Syarikat dan terus komited untuk mengekalkan momentum Syarikat dalam semua segmen 

perniagaan.” 

 

Susulan perubahan jadual ini, CUCKOO Malaysia akan mengeluarkan prospektus tambahan dan membuka 

tempoh penarikan balik permohonan langganan pelabur (“Penarikan Balik”) bagi para pelabur yang telah 

membuat permohonan IPO tetapi berhasrat untuk menarik balik permohonan mereka. Prospektus tambahan 

dan butiran lanjut mengenai proses Penarikan Balik itu, termasuk tempoh dan kaedahnya, akan diumumkan 

dalam masa terdekat melalui laman sesawang Bursa Malaysia di https://www.bursamalaysia.com/ dan laman 

sesawang CUCKOO Malaysia di  www.CUCKOO.com.my/Investor-Relations. Permohonan untuk tawaran IPO 

masih dibuka dan kini akan ditutup pada 5 Jun 2025 dengan penyenaraiannya di Pasaran Utama Bursa 

Malaysia dijadualkan pada 24 Jun 2025. 

https://www.bursamalaysia.com/
http://www.cuckoo.com.my/Investor-Relations

Di sebalik langkah penjadualan semula ini, CUCKOO Malaysia tetap berpegang teguh kepada misinya untuk 

mencipta kediaman yang lebih sihat untuk semua, serta memupuk gaya hidup lebih sihat untuk 

pelanggannya sebagai Pencipta Kediaman Sihat. Syarikat itu merakamkan setinggi-tinggi penghargaan 

kepada  semua pemegang taruh atas keyakinan dan sokongan berterusan ketika ia mengambil langkah 

terbaik memastikan kejayaan penyenaraian tersebut yang bakal mendorong cadangan nilai dan 

pertumbuhannya dalam jangka panjang. 

 

Jadual Waktu Indikatif IPO Yang Telah Disemak 

• Permohonan untuk Tawaran: Masih dibuka 

• Penutupan Penarikan Balik: Akan diumumkan 

• Penutupan Tawaran Runcit: 5.00pm, Khamis, 5 Jun 2025 

• Penutupan Tawaran Institusi: Khamis, 5 Jun 2025 

• Tarikh Penetapan Harga: Selasa, 10 Jun 2025 

• Pengundian pemohonan untuk Saham Terbitan di bawah Tawaran Runcit: Jumaat, 13 Jun 2025 

• Pengumpukan / pemindahan Saham IPO kepada pemohon yang berjaya: Jumaat, 20 Jun 2025 

• Penyenaraian: Selasa, 24 Jun 2025 

 

 

Mengenai CUCKOO International (MAL) Berhad (“CUCKOO Malaysia”) 

CUCKOO Malaysia ialah Pencipta Kediaman Sihat yang komited dalam usaha memupuk gaya hidup lebih sihat untuk pelanggannya 

menerusi peralatan rumah dan barangan isi rumah, produk penjagaan kulit dan makanan bernutrisi, serta perkhidmatan penjagaan 

kediamannya.  Syarikat itu pada asasnya terlibat dalam akitiviti perdagangan dan penyewaan peralatan rumah, tilam dan perabot, 

penjualan produk penjagaan kecantikan, penyediaan perkhidmatan penjagaan kediaman, dan aktiviti pemegangan pelaburan. Ia adalah 

pengedar tunggal dan eksklusif produk jenama CUCKOO di Malaysia, Singapura, dan Brunei. CUCKOO Malaysia menawarkan pelbagai 

rangkaian penyelesaian yang merangkumi empat segmen perniagaan: jenama CUCKOO, CUCKOO Co-Created, WonderLab dan 

WonderDewi, serta WonderKlean, yang meliputi peralatan rumah, barangan isi rumah, produk penjagaan kulit dan makanan bernutrisi, 

serta perkhidmatan penjagaan kediaman. Syarikat itu komited untuk memberikan impak sosial yang positif kepada komuniti di mana ia 

beroperasi, bagi meningkatkan tarah hidup komuniti yang memerlukan, selaras dengan matlamatnya untuk menjadi “Pencipta Kediaman 

Sihat”. 

 

Untuk maklumat selanjutnya, sila hubungi: 

CUCKOO International (MAL) Berhad 
Adrian Koo 
Manager, Public Relations 
Tel: +6012 239 3944 
Email: adrian.mkt@cuckoo.com.my 
 
Esente Advisory Sdn. Bhd.  
Nurul Izzah binti Ab Rahim 
Senior Associate, Public Relations 
Tel:  +603 64199501 /+6013 282 1578 
Email:  nurulizzah@esente.com.my 

